
నారద వర్తమాన సమాచారం

సింధు నదిలో ప్రతి నీటి చుక్కా మాదే: పాకిస్థాన్

పహల్గామ్ ఉగ్రదాడి నేపథ్యంలో పాక్తో సింధు జలాల ఒప్పందాన్ని భారత్ నిలిపేయడంపై
దాయాది దేశం స్పందించింది. సింధు నీటిలో ప్రతి నీటి చుక్కా తమ హక్కు అని తెలిపింది.
ఒప్పందం నుంచి వైదొలగడం చట్ట వ్యతిరేకమని చెప్పింది. ఈ నిర్ణయాన్ని న్యాయ,
రాజకీయపరంగా బలంగా ఎదుర్కొంటామని వివరించింది. ప్రపంచ బ్యాంక్ వంటి సంస్థలు కుదిర్చిన
ఒప్పందం నుంచి భారత్ ఏకపక్షంగా వైదొలగలేదని ఆ దేశ మంత్రి అవాయిస్ లెఘారీ
పేర్కొన్నారు.


